
ЗНМ: Неприфатливи се политички калкулации
при изборот на членови во АВМУ

Macedonia- logo ZNM

За Здружението на новинари на Македонија (ЗНМ) неприфатливи се

политички калкулации при изборот на нови членови на Советот на

Агенцијата за аудио и аудиовизуелни медиумски услуги (АВМУ).

Оттаму изразија загриженост откако претходно во текот на денот (29

јануари) собраниската Комисија за прашања на изборите и именувањата

утврди предлог-одлука за избор на нови членови на АВМУ.

„Загрижува фактот што дел од избраните кандидати на кои им беше дадена

можност да учествуваат на јавната расправа не ги исполнуваат ниту

формалните услови според објавениот оглас. Воедно проблематична е и

партиската заднина на дел од кандидатите што се предлагаат за гласање во

Собранието. Во исто време не се земени предвид кандидати кои имаа

извонредно професионално портфолио“, реагираат од ЗНМ.

Од Здружението забележуваат и оти на седницата на собраниската Комисија

изостанале транспарентност во изборот на кандидатите, јасни критериуми

и соодветно бодување.

„Ваквиот начин на избор отвори простор за сомневања дека при изборот на

кандидатите собранието се води од политички договори и компромиси, а не

избира според професионални критериуми, како што треба да биде при

избор на членови на независно регулаторно тело како што е АВМУ“, велат од

ЗНМ.

Оттаму потсетуваат дека АВМУ редовно е под лупа и на Европската комисија

и на други кредибилни организации како што се Репортери без граници и

Фридом Хаус, а исто така апелираат и до пратениците „да покажат

одговорност при изборот имајќи предвид дека нивните одлуки директно

влијаат врз слободата и плурализмот на медиумите“.

Во трка за седумте места во АВМУ беа 22 кандидати. Од нив, пратениците во

Комисијата за прашања на изборите и именувањата одбраа седуммина кои

официјално треба да бидат потврдени со гласање на пленарна седница.

ВИДЕТЕ И ОВА:
Пратениците усогласија предлог за нов
состав на АВМУ

Тројца од кандидатите ги предложи ВМРО-ДПМНЕ и тие беа изгласани со 10

гласа „за“. Станува збор за кандидатите: Виктор Павловски дипломиран

инженер по производна информатика, Сашо Стефановски кој дипломирал

филмска уметност и ТВ снимател и Петар Џуровски кој е дипломиран

филмски и ТВ монтажер.

На предлог на ЗНАМ – коалицискиот партнер на ВМРО-ДПМНЕ, беше

изгласана новинарката Цветанка Миновска.

Третиот коалициски партнер во власта, коалицијата ВРЕДИ (ВЛЕН), пак,

предложи две кандидатки кои добија мнозинство гласови: Афрона Врзиволи

и Нафије Селмани.

Седмиот член дојде по предлог на СДСМ. Првично, социјалдемократите го

предложија кандидатот Арбен Саити, но тој само не доби поддршка од

пратениците, по што од опозициската партија дадоа нов предлог – Гордана

Мајнова, која го доби потребното мнозинство.

Пратеничката од опозицискиот Европски фронт, Илире Даути обвини за

партизација на Советот на АВМУ и заедно со останатите пратеници од

коалицијата ја напуштија седницата.

Од оваа опозициска коалиција, претходно реагираа на неколку кандидати,

меѓу кои и на Врзиволи и Селмани, кои денеска по предлог на ВРЕДИ добија

„зелено светло“ од собраниската Комисија.

Верзиволи беше прозивана како партиски кадар бидејќи нејзиниот сопруг,

според медиумските извештаи, е на чело на партиски огранок на Алијанса

за Албанците. Таа претходно беше назначена за главна ревизорка на ИПА

фондовите, но по реакциите дека таа воопшто нема лиценца, Владата ја

разреши.

ВИДЕТЕ И ОВА:
Нов состав во АВМУ на почетокот на
2025?

   

види ги сите денешни вести

Реакциите за Селмани, пак, беа бидејќи таа е советничка во Општина Чаир,

а до 2021 година била дел и од претседателството на партијата Алтернатива –

дел од коалицијата „Вреди“ (ВЛЕН).

Ова е трет обид да се изберат нови членови на Советот на АВМУ. На

конкурсот првично се пријавија 31 кандидат. Во меѓувреме еден се откажа, а

шестмина беа дисквалификувани зашто не донеле уверение за

државјанство. Останаа само 24, но непосредно пред првата седницата на

собраниската Комисија на 13 ноември кога се претставуваа кандидатите, од

Собранието стигна вест дека двајца се откажеле: Миле Бошњаковски и

Виктор Грозданов.

Грозданов потоа во изјава за медиумите демантираше дека се повлекол и

дека имал таква намера туку, рече, воопшто не добил покана за седницата во

парламентот.

Актуелниот состав на Советот на АВМУ почна со работа на средината на

2014, а мандатот требаше да му трае седум години. Но, поради политички

блокади во Собранието тој се пролонгираше до изборот на нови членови.

Мандатот ќе му заврши кога предлогот од седумте кандидати, усвоен

денеска, ќе биде изгласан на пленарна седница на парламентот.

ВИДЕТЕ И ОВА:

За седум места во Советот на АВМУ во
трка се 22 кандидати

мај 28, 2025

Руски фабрики за дронови погодени од украински
беспилотни летала

илустрација

Две фабрики за дронови во близина на Москва се погодени во голем

украински напад со дронови, јавија денеска (28 мај) локалните медиуми, а

пренесе ДПА.



прочитај повеќе

мај 28, 2025

Предлог Ратификација на Договорот со
Обединетото Кралство во собраниска комисија и

на пленарна седница

илустрација

Предлог законот за ратификација на Договорот меѓу Владата на Република

Северна Македонија и Владата на Обединетото Кралство на Велика

Британија и Северна Ирска во врска со партнерство за реализација на

инфраструктурни проекти денеска (28 мај) е на дневен ред на собраниската

Комисија за надворешни работи, како и на 52. пленарна седница.

прочитај повеќе

мај 28, 2025

Зеленски предлага тројна средба меѓу него, Трамп
и Путин

Украинскиот претседател Володомир Зеленски

Украинскиот претседател Володимир Зеленски повика на тројна средба со

Доналд Трамп и Владимир Путин, како обид да ја принуди Москва да ја

запре инвазијата врз Украина.

прочитај повеќе

мај 27, 2025

Повеќе европски држави ја повикаа Унгарија да ги
ревидира мерките кон ЛГБТ+ лицата

   

илустрација

Белгија и уште 16 земји од Европската Унија објавија заедничко соопштение

во кое изразуваат „длабока загриженост“ поради кршењето на основните

права на ЛГБТ+ лицата во Унгарија и ја повикуваат да ги ревидира

новововедените мерки и да се усогласи со своите меѓународни обврски.

прочитај повеќе

мај 27, 2025

ОН: Израел ги игнорира „фундаменталните
принципи на човештвото“ во Газа

   

Појас Газа

Високиот претставник на ОН за човекови права, Фолкер Турк, изјави дека

воените акции на Израел во Појасот Газа повеќе не се опфатени со

принципот на самоодбрана според меѓународното право.

прочитај повеќе

мај 27, 2025

Уапсен е поранешниот близок соработник на екс
премиерот на Грузија, Иванишвили

   

Ѓорѓи Бачиашвили

Поранешен близок соработник на основачот на грузиската владејачка

партија, Биѕина Иванишвили, е уапсен во близина на границата со

Ерменија, соопштија властите, неколку месеци откако тој тајно избегал од

земјата за време на кривична постапка за која вели дека е политички

мотивирана.

прочитај повеќе

мај 27, 2025

Гаши: Мнозинството е стабилно, ќе работиме со
полн капацитет

   

Африм Гаши, претседател на Собранието на РСМ

Претседателот на Собранието, Африм Гаши денеска (27 мај) посочи дека

мнозинството останува стабилно и оти Владата и парламентарното

мнозинство ќе работат со полн капацитет.

прочитај повеќе

мај 27, 2025

Двајца мигранти се критично повредени во судир
во близина на Сараево

   

илустрација

Двајца мажи кои биле повредени во судир меѓу мигранти во камп во

близина на Сараево се во опасност, објави Министерството за внатрешни

работи (МВР) на сараевскиот кантон на 27 мај.

прочитај повеќе

мај 27, 2025

Упадот на возило во група навивачи на Ливерпул
не се истражува како тероризам

   

илустрација

Педесет и тригодишен Британец на 26 мај со минибус се заби во толпа

навивачи на Ливерпул кои ја славеа титулата на градот во Премиер лигата,

при што беа повредени повеќе од 45 лица, додека навивањето се претвори во

вресоци на ужас.

прочитај повеќе

мај 26, 2025

Српската напредна партија се откажа од блокада
на судот во Нови Сад

   

Вчитај повеќе

илустрација

Претседателот на Српската напредна партија (СНС), Милош Вучевиќ, изјави

дека по разговорот со претседателот на Србија, Александар Вучиќ, се

откажал од идејата активистите и таа партија да ја блокираат зградата на

судот во Нови Сад.

прочитај повеќе

